
Lokatölur úr Laxánni 2010 
Þá er veiði lokið í Laxá fyrir ofan stíflu og alls veiddust 3600 fiskar sem er 24% aukning frá 
því í fyrra. Mest var aukningin í Mývatnssveitinni eða 28% en 14% í Laxárdalnum. Nánari 
tölfræði mun birtast í ársskýrslu árnefndar seinna í haust.  
Það var góð veiði í Mývatnssveitinni síðustu dagana þar sem hluti árnefndar var við veiðar 
ásamt 7 Ítölum og Frökkum. Ýmis batamerki frá því fyrra voru sjáanleg og fiskurinn var 
yfirleitt í góðum holdum. Mest veiddist í Vörðuflóanum og Geirastaðaskurðinum en einnig 
náðust 5 í Lambeyjarstrengnum og þar var talsvert mikið af fiski sem tók grannt og slapp við 
háfinn. Einnig veiddist vel við ytri Landhólmana á Geirastöðum og á Hagatánni sem 
bókstaflega kraumaði af fiski. Hér eru nokkra myndir sem eiga að fanga stemminguna. 
 

 
Jón Garðar Sveinsson með þann síðasta úr Vörðuflóanum þetta árið. Hann reyndist 55 cm 
langur og fékk líf (mynd Þóroddur Sveinsson).  
 

 
Tveir ríflega 50 cm urriðar úr Vörðuflóanum í ljósaskiptunum síðasta veiðidaginn (mynd 
Þóroddur Sveinsson).  



 

 
Við ytri Landhólmana á Geirastöðum (mynd Þóroddur Sveinsson). 
 

 
Fallegur 50 cm geldfiskur úr Geirastaðaskurði (mynd Þóroddur Sveinsson). 


